
				এই পৃষ্ঠাটোৰ বৈধকৰণ হৈছে
৬০
কুমৰ-হৰণ





বৰ কষ্টে ৰাজা দশ তনয়ক আনি।

সমাজত নৃপতি বুলিলা হেন বাণী॥

ঊষাৰ পাশক লাগি চলি যায়ো ভাই।

কিবা মিছা সঞ্চা কহিয়াছে কুঁজা তাই॥

ৰাজাৰ আদেশ শুনিলেক দশ ভাই।

বায়ু বেগে গৈয়া ঊষা কুমাৰীৰ ঠাই॥

কৈৰ চোৰ বুলি খেদি যাই দশো খঙ্গে।

উষা অনিৰুদ্ধক দেখিলা এক সঙ্গে॥

অৰে অৰে চোৰ তোৰ গহ এতমান।

লোহাৰ বান্ধিয়া ঘাড় আসিলি ইথান॥

কোপিত সিংহক তই লগাৱস মাত।

আশীবিষ সৰ্পৰ গাৱত দেস হাত॥

পিঠি হাতে বান্ধি নিবো ৰাজাৰ আদেশে।

ঝাণ্ট গাৱ চাল তোৰ নতু ধৰো কেশে॥

তাসম্বাক সম্বুধি মাতন্ত অনিৰুদ্ধ।

শুনা শুনা দশ ভাই নকৰিবা ক্ৰোধ॥

তোমাৰ বহিনী ঊষা আনিলে আমাক।

আঠ দিন মাত্ৰ ভৈল বিহাইলো ইহাক॥

গোবিন্দৰ নাতি কামদেৱৰ তনয়।

মোৰ নাম অনিৰুদ্ধ লোৱা পৰিচয়॥

